
Ariketa hauek Ikasbileko 1837277 atazan aurkituko dituzu 

 

 

Audioaren erreferentzia: ​JJ­10 Running 
Mailak:​ B2­C1 
Funtzioa: ​ iritzia eta argudioa, hipotesiak egin, deskribapenak 
Adierazpide linguistikoak: ​lexikoa ​(zapatila, zapaburu, korrikalari, pultsometro, marka, ibilbide, 
lasterketa, itxura, kolorea...); aditzak (dirudite, jabetu, erditu, beldur izan...); deklinabidea 
(zertarako); lokailuak (bada ere, horregatik, izan ere…) 
Azken ekintza:​ ​Korrika egitea bai ala ez ​gaia duen mahai­inguruan parte hartzea 

 
 
 

EGITEKOAK 
Ikasbileko zenbakia:  
1­Ikasgelara etorri aurretik egitekoa. ​Elkarrizketa entzun ondoren ​korrika egitea bai ala ez  
mahai­ingurua prestatzeko, gaiari buruz ezagutzen duena bildu eta bere iritzia  idatziko du ikasleak. 
Galdera hauek ditu laguntzeko:  

­ Korrika egitea moda ote den 
­ Onurak eta arriskuak zein diren 
­ Edonorentzako kirola den ala gaitasun berezia behar ote den 
­ Nolako prestaketa egin behar den 
­ Puntako material teknikoa beharrezkoa den ala ez  
­ Besterik... 

2­ Ikasgelan amaitu ondoren egitekoak.​ ​Hizkuntzari erreparatzeko bakarka egiteko bi ariketa:  

1. Testuinguruan oinarrituta, ​zaharruno, litxarreria eta zapaburua​ hitzen esanahia aukeratzea 
2. Elkarrizketan esan dituzten hainbat hitz eta aditz forma berezi hutsuneetan kokatzea. 

1- Entzun aurretik 

1.2 Zapatilak aukeratzen 

Gaian sartzeko eta ondoren, elkarrizketan zapatilak aukeratzeko irizpideei keinu egiteko 
ariketa da. Ikasleek korrika egiteko zapatilak aukeratzeko garaian kontuan hartu ohi diren ezaugarriak 
eta arrazoiak lotuko dituzte.  
Zuzenketa: 1­e / 2­d / 3­a / 4­b / 5­c 

Ondoren, beraiek korrika egiteko lehen zapatilak erosteko zein irizpide erabiliko luketen 
esango diote elkarri. 

2- Entzun bitartean 

2.1 Jonen zapatilak 
Elkarrizketa entzun eta nolako zapatilak erosi dituzten esango dute, aukera anitzeko ariketa 

baten bidez.  
Zuzenketa: zabalak eta​ ​kolore bizikoak 

Ondoren, bi protagonistek zapatilak aukeratzeko  garaian irizpide bera izan duten komentatuko 
dute. 
 

2.2 Nork esan du? 

Bigarren aldiz entzungo dute elkarrizketa korrikari buruz esandakoei erreparatzeko. Ideiak 
irakurri ondoren, bakoitza nork esan duen adieraziko dute. 
Zuzenketa: Jon: 1,2,4,7,8 / Jone: 3,5,6 

3. ENTZUN ONDOREN 

3.1. Mahai-ingurua 

Korrika egitea bai ala ez​ izena duen mahai­inguru batean parte hartuko dute ikasleek. Beraien artean 
partaideen  rolak banatuko dituzte: Korrikalari bat, fisioterapeuta bat, entrenatzaile bat, kirol denda 
bateko saltzailea eta moderatzailea.  
  

ariketako atalei buruz hitz egingo dutenez, orduan bildutako ideiak egokituko dituzte bakoitzak 
izango duen rolera. Ikasleek gaiari buruzko iritziak emateko eta mahaikideen arteko interakzioan 
laguntzeko molde hauek dituzte: 
 

­ Gure artean lortu duen arrakasta ikusita, esan daiteke... 
­ Jende askok itxurari baino ez dio begiratzen, horregatik… 
­ Korrika edonork egin dezakeen kirola bada ere, badira… 
­ Umetan, gaztetan... lantzen hasi beharreko jarduera fisikoa da, naturalki egiten… 
­ Nolako materiala erabili ere bada garrantzitsua, izan ere ... 

 

ADOSTASUNA adierazteko moldeak: 
 

­ konforme (nago) 
­ erabat ados nago 
­ gertatzen dela onartzen dut 
­ bat nator 
­ neuk ere hala dela uste dut 
­ neu ere hala delakoan nago 
­ baiezkoan nago 
­ baietz uste dut 

 

DESADOSTASUNA adierazteko moldeak: 
 

­ ez nator bat 
­ gezurra dela esango nuke 
­ hori ez da egia 
­ ez nago ados 
­ ez dut uste horrela denik 
­ neuk kontrakoa uste dut 
­ ezetz uste dut 
­ ezezkoan nago 

TRANSKRIPZIOA 
JON:    Joder, baina zenbat zapatila klase dago? 
JONE:  Denak ez dira korrika egiteko? 
JON:    Korrika? Nik ez dut korrika egingo. Nik zure antzera, runninga egingo dut. 
JONE:  Zuk running? Zu zaren zaharrunoarekin (sic), en todo caso (izatekotan) jogging egingo duzu! 
JON:    Nahi duzuna esango duzu, baina ni zapata eta zapatila kontuekin kapritxoso (apetatsu) 
samarra izaten naiz.... 
   
JONE: Bueno bueno bueno Jon...bulegora etorri zinen lehen egunean txankletan jantzita etorri zinen 
eta... 
JON:  Eguraldi ona egiten zuen. 
JONE: Bai, baina negua da Jon. 
JON: Hainbeste urte pasa ditut egun osoa hanka hutsetan... Badakizu?txankletak elegante joateko 
janzten nituen bakarrik … 
JONE: Ahh, eskertzen dizut ba ni ikustera elegante etorri izana 
JON: Beno...ez nekien zu zinenik... 
JON: Eta pultsometroa eta halakoren bat ere beharko dut ez... zenbat kilometro egiten dudan 
kontrolatzeko... 
JONE:  Igual hobe, lehenago korrika egiten hastea eta gero gerokoak... jarraitzen baduzu erosiko 
dituzu halako litxarkeriak.... igual praktikoagoa musika entzuteko kaskoak erostea... 
JON: Ez zait batere gustatzen.. despistatu egite nau.. begiek ikusten dutena entzutea gustatzen zait... 
adi egotea...halakoak gara animali basatiak... 
JONE: Bada, niri kontrakoa.. gozada (gozamena) da korrika egiten duzun bitartean musika entzutea... 
JON:  Hala ere beldurra ematen dit korrika hasteak... zuen sekta horretan erortzeko beldur naiz... 
JONE:  Sektan? 
JON:  Bai, korrikalarien sekta... beti markak, kilometroak, ze ibilbide, lasterketa herrikoien egutegiak... 
oso jende astuna dira 
JONE:  Eskerrak dira esan duzu eta ez zareten... 
JON:    Badakizu ez nizukeela sekula halakorik esango 
JONE:    Ia ia... 
JON:    Zapaburu efektuaz ez hitz egiteagatik... 
JONE:    Zapaburu efektua? 
JON:    Ez zara jabetu? Korrika egiten dutenei gorputz guztia argaldu eta gogortzen zaie... burua izan 
ezik.. eta zapaburuak dirudite.... batera eta bestera korrika dabiltzan zapaburuak... 
JONE:    Ai Jon.. nik erosiko beharko ditut kaskoak... zurekin nagoen bakoiztena jartzeko 
JON:    Beno, gainera aldakekin kontuz ibili beharra daukat. Buzeatzen horregatik hasi nintzen... 
medikuak esan zidan desgasterik gabeko kirolak egiteko... eta uretan ez dago halakorik 
JONE:    Eta orain ongi duzu? 
JON:    Bai, bai... 
JONE:    Istripuan hautsi zenuen ezta ? 
JON:    Ez.. bikiak erditu nituenean... 
JONE:    Anormal! 
JON:    Hauek kriston itxura dute... Eta bakeroekin ere jantzi ditzaket. 
JONE:    Jooon... utzi zapatila horiek bakean... korrika egiteko bereziak beste hauek dira... 
JON:    Joder.. baina pailazo zapatak dirudite eta guztiak? Ez al dago korrika egiteko zapatila 
normalik? 

JONE:    Bai baina zu ez zarenez normala... nik uste, orain eta hasteko hauek aproposenak direla... 
 
JON:    Kasualitatea...fosforitoenak... nahita egiten duzu... 
JONE:    Nahi duzuna aizu, mendiko botak erosi eta haiekin lasterka egitera atera nahi baduzu... 
JON:    Bale, hauek hartuko ditut. Baina gaur bertan aterako naiz korrika egitera… ea pare bat putzu 
zapalduta kolore hori itzaltzen zaien... 
TFNOZ ELKARRIZKETA 
JON:    Kaixo Jone 
JONE:    Aupa Jon, ze? Atera al zera zapatilak estreinatzera? 
JON:    Bai bai... 
JONE:    Eta? 
JON:    Ikaragarri.  20 minutu egin, zorabiatu  eta farola bati helduta egon naiz... 
JONE:    Jajaja Ze astoa zaren.. hasieran 5 minutu korrika eta 5 oinez, 5 korrika eta 5 oinez egin 
behar dituzu... 
JON:   Hori ezta pentsatu ere! Duintasun minimo bat behar da... Oinez hasten banaiz, akaso 
norbaitek ¨martxa¨ egiten ari naizela pentsa lezake eta!! 

